
కొఱ్ఱులు వేయించె - క్రోతులనంగఁ 

గఱ్ఱలౌదలలపైఁ - గాడ నమ్మొనలు 7290

కపులతో మహినాఁట - కదలి రాకుండ 

నపుడుంచి యర్ధచం - ద్రాస్త్ర పాతముల 

పచ్చడి చేసిన – పగిదిరాఁ జెఱకు 

పిచ్చల వలె పంచి - పెట్టిన యట్లు 

నగచరావళు లవ - యవము లన్నియును 

తెగఁగొట్టి యున్కియుఁ – దెలియరాకుండ 

వాలినూనుఁ బదింట - వాయుజు రెంట 

నీలు మూటను మైందు - ని బదియాఱిటను 

హరుని నాల్గింట గ - వాక్షు నేడింట 

శరభుఁ బదింటఁ గే - సరిఁ బదేనింట 7300

నలగజ ద్వివిద వా - నర నాయకులను 

నలువదింట సుషేణు - నాల్గింట తార 

జాంబవద్గవయుల - శతబలి వాఁడి 

యంబకంబుల నిర్వ - దంటఁగ నేసి 

కుముద సూర్యానన - గోముఖ పనసు 

లమిత శౌర్యులు గాన - నరువది ఘోర 

సాయకంబుల నేసి - సమరంబులోన 

గాయము లందు ర - క్తంబులు గురియఁ 

జచ్చి రే యనఁగ మూ - ర్ఛమునుంగ నేసి 

యెచ్చట నెదిరింప - నెవ్వాఁడు లేక 7310

జలజగర్భ వరప్ర - సాదన లబ్ధి 

నలఘుకాండ ప్రకాం - డముల ముంపుచును 

తమమీఁద రాఁజూచి - తమ్మునిఁ జూచి

